
GOUVÈNÈ CUOMO ANONSE GWO PA KI FÈT POU INISYATIV NANO UTICA  

Kò Jeni Lame Peyi Etazini apwouve Pèmi pou Zòn Imid yo, kap fè Wout pou Devlopman Enpòtan ak 

Anpil Kreyasyon Dyòb nan Marcy Nanocenter 

 

Gouvènè Andrew M. Cuomo jodi a te anonse Kò Jeni Lame Peyi Etazini mete deyò yon pèmi Seksyon 404 

pou sit Marcy Nanocenter a ki otorize nouvo faz inisyativ Nano Utica a. Sa gen ladann konstriksyon yon 

kanpis fabrikasyon plakèt otorize 450 MM ak anpil kreyasyon dyòb lokal ki pral kore pozisyon New York 

nan monn nan kòm yon lidè nan fabrikasyon semikondiktè ak nanoteknoloji.  

“Otorizasyon pèmi sa se yon pa enpòtan pou kontinye ak plan devlopman ekonomik, ki pou kreye dyòb 

nan Mohawk Valley epi pwofite envestisman $1.5 milya nou an nan Nano Utica,” te deklare Gouvènè 

Cuomo. “Nouvo sant sa pral rekreye nan Utica siksè nou wè nan Albany an, kote envestisè entènasyonal 

ap anrejistre inovasyon ak devlopman kap fèt nan rejyon Nò New York. M ap remèsye Kò Jeni Lame a 

dèske li apwouve pèmi pou zòn imid yo ki pral pèmèt nou kontinye pwogram alè nou a pou konstriksyon 

yon filyè nanoteknoloji isit nan kanpis Nano Utica.”  

Nan mwa oktòb lane pase, Gouvènè Cuomo te anonse inisyativ “Nano Utica” a, yon patenarya piblik-

prive 1.5 milya ki tap gen alatèt li nouvo CNSE/SUNYIT la. Konstriksyon Computer Chip 

Commercialization Center a (Quad-C) kòmanse epi li pwograme pou l fini nan fen lane 2014. 

 

Sit Marcy Nanocenter a se pi gwo sit vyèj ki tou pare ki rete nan New York State’s Tech Valley, epi li chita 

sou kanpis CNSE/SUNYIT Utica a. Piblikasyon pèmi Seksyon 404 la se akimilasyon prèske 10 mwa travay 

pou kenbe yon ekilib ki pou garanti apwobasyon reglemantè ki egzije yo pou devlope yon sit piblik pou 

devlopman ekonomik. Li pral konsantre sou envestisman enpòtan pou kreye, pwoteje epi restore sit ki 

sansib sou plan anviwonman nan Oriskany Flats Wildfire Management Area epi fasilite pwojè 

amelyorasyon ki asosye ak zòn ki sibi dega nan siklòn nan Mohawk River Watershed la. Premye travay 

sou sit la ka kòmanse kounye a, pou mete baz pou devlopman jiska twa izin fabrikasyon semikondiktè, 

chak ak 450.000 SF espas fabrikasyon sal blanch.  

Doktè Alain Kaloyeros, Prensipal Direktè epi Responsab SUNY CNSE/SUNYIT, te di konsa, “Vizyon 

Gouvènè Cuomo pou l kreye yon ekosistèm nanoteknoloji ki soti depi Albany pou rive Buffalo pran yon 

lòt nivo jodi a, paske sit Marcy a pare ofisyèlman pou devlopman. Nan devlopman sit sa, NanoCollege la 

pral miltipliye patenarya piblik/prive pou kreye envestisman, travay ak opòtinite akademik atravè rejyon 

an. Nan tèt kole ak Mohawk Valley Edge, devlopman sit Marcy nou an pral bay New York plis lidèchip 

mondyal nan devlopman teknoloji nouvèl jenerasyon an.”  

Rektè SUNY an, Nancy Zimpher, te di konsa, “Anons jodi a reprezante yon reyalizasyon enpòtan paske 

Gouvènè Cuomo ogmante pisans ak pwomès nanoteknoloji nan Mohawk Valley ak atravè New York pou 

kreye dyòb lokal, pote inovasyon epi tabli eta a kòm yon lidè endistriyèl rekoni nan monn nan. Pwogram 

akademik yo ki genyen nan SUNY CNSE/SUNY IT ak atravè sistèm lann ap devlope ansanm ak endistri 

wot teknoloji kap boujonnen nan New York alòske SUNY ap leve defi fòmasyon mendèv 21yèm syèk 

New York bezwen an.”  

Senatè Joseph A. Griffo te di konsa, “Se yon desizyon ki byen vini nou tap tann lontan epi se yon egzanp 

jan gouvenman nan tout nivo bezwen travay ansanm pou konstwi yon ekonomi pi solid. Mwen kontan 

wè politik reglemantè federal la aliyen ak Gouvènè a ak vizyon devlopman ekonomik lejislati a ki kreye 

opòtinite devlopman ekonomik ki nesesè anpil isit nan Mohawk Valley. Jodi a make yon reyalizasyon 

enpòtan nan ede reyalize vizyon sa.”  

 

Manm Asanble Anthony J. Brindisi te di konsa, “Plan Gouvènè a pou l kreye yon sant mondyal pou 

nanoteknoloji nan Mohawk Valley ap vale tèren, epi Nano Utica ap kòmanse pran fòm kò li. Konstriksyon 

Quad-C a prèske fini epi nou pral wè nan yon tan ki pa twò lwen premye vag nouvo dyòb kap rantre nan 

rejyon an. Ak pèmi Kò Jeni Lame a, nou ka kontinye ak transfòmasyon ekonomik rejyon Mohawk Valley a 

pandan n ap pwoteje bote natirèl rejyon nou an. Nou dwe yon chay remèsiman pou Gouvènè Cuomo ak 

Senatè Schumer pou lidèchip eklere yo ak sipò san rete yo.” 

 

Chèf Konte Oneida Anthony J. Picente, Jr. te di konsa, “Jan m te di nan tan pase yo, Nano Utica pral yon 

boustè pou kreyasyon dyòb ak pwogrè ekonomik nan rejyon nou an ak eta nou an pou lane kap vini yo. 

Jodi a, nou sèlman ap kòmanse wè sa reyalize. Gouvènè Cuomo ap kreye yon bèl avni pou Mohawk 

Valley a epi ap bay moun kap viv isit yo plis rezon pou yo fyè de lakay yo. M ta renmen tou remèsye nan 

yon mannyè pèsonèl Senatè Schumer ak Gillibrand ak Kongrèsman Hanna pou sipò yo nan ede jwenn 

otorizasyon sa.” 

 

Sipèvizè Vil Marcy a, Brian Scala, te di konsa, “Tou dabò, Vil March dwe remèsye Steve DiMeo, MV EDGE 

pou tout travay li menm ak ekip li a fè pandan anpil anpil lane, pou kenbe demann pèmi sa vivan epi 

finalman jwenn siyati li. Apre n ap remèsye Kò Jeni Lame a pou volonte yo pou rezoud tout pwoblèm ki 

te genyen sou sit Marcy NANO a anvan yo bay pèmi sa.” 

 

Prezidan Mohawk Valley EDGE la, Steve DiMeo, te di konsa, “Nou kontan anpil anpil pou n resevwa pèmi 

Seksyon 404 la, ki otorize nou travay pou nou bati yon avni vreman enteresan isit nan Mohawk Valley. 

Mohawk Valley sou wout pou l vin dezyèm pi gwo sant eta a pou nanoteknoloji, epi li pral jwe yon wòl 

enpòtan nan vizyon Gouvènè Cuomo pou l tabli yon Nano Canal Corridor ki soti Albany rive jiska 

Buffalo.” 

Mohawk Valley EDGE fè demann bò kote Konsèy Planifikasyon Marcy a pou l jwenn dènye apwobasyon 

plan sit la. Apwobasyon Konsèy Planifikasyon an pral otorize EDGE pou l kòmanse premye aktivite 

devlopman sit la. 

